
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭৬
রূপসী বোম্বেটে



কোলে শুইয়া দুলিতেছিস্!—তোর মায়ের কোলে শুইয়া দুলিবার সুবিধা করিয়া দিতেছি।”—পাদরী স্মিথকে জড়াইয়া ধরিয়া শূন্যে তুলিল, তাহার পর তীক্ষ্ণ দৃষ্টিতে একবার চারি দ্দিকে চাহিয়া রেলিং ডিঙ্গাইয়া তাহাকে ঝু্প্ করিয়া সমুদ্রবক্ষে নিক্ষেপ করিল! স্মিথ সমুদ্রে, নিক্ষিপ্ত হইবার পূর্ব্বে পাদরীর অভিপ্রায় বুঝিতে পারিয়া তাহার কবল হইতে মুক্তি লাভের চেষ্টা করিয়াছিল; কিন্তু ব্যাঘ্র-কবলিত ছাগশিশুর চেষ্টার ন্যায় তাহার চেষ্টা বিফল হইয়াছিল।—সে জলে পড়িবার সময় উভয় হস্ত প্রসারিত করিয়াছিল, রেলিংএর পার্শ্বে লৌহদণ্ডে একটি ‘লাইফ বেল্ট’ ঝুলিতেছিল, স্মিথ তাহা সবলে আঁকড়াইয়া ধরিলে, প্রবল আকর্ষণে লাইফ বেল্টটা স্মিথের হাতে খুলিয়া আসিল।

 স্মিথ উদ্দাম তরুঙ্গসঙ্কুল অন্ধকারপূর্ণ সমুদ্রে পড়িয়া হাবুডুবু খাইতে লাগিল; সমুদ্রের লবণাক্ত শীতল জল তাহার নাকে-মুখে প্রবেশ করিল। চক্ষু ভয়ানক জ্বালা করিতে লাগিল। নিশ্বাস ফেলিতে কষ্ট হইল। ক্রমে তাহার সকল চিন্তার অবসান হইল। সঘন মেঘগর্জ্জনে ও সমুদ্রের কল কল্লোলে সে মৃত্যুর অট্টহাস্য শুনিতে পাইল।

 জাহাজের অন্য কোন লোক এই লোমহর্ষণ কাণ্ডের কথা জানিতে পারিল না। জাহাজ ঝটিকান্দোলিত সমুদ্র-বক্ষ ভেদ করিয়া সবেগে গন্তব্য পথে অগ্রসর হইল।















[image: ]

[image: ]

'https://bn.wikisource.org/w/index.php?title=পাতা:রূপসী_বোম্বেটে_-_দীনেন্দ্রকুমার_রায়.pdf/৮৪&oldid=1513199' থেকে আনীত


				
			

			
			

		
		
		  
  	
  		 
 
  		
  				১৯:৪৫, ১৫ নভেম্বর ২০২০ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৯:৪৫টার সময়, ১৫ নভেম্বর ২০২০ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

